Монгол Улсын Их Хурлын 2009 оны намрын ээлжит чуулганы Хууль зүйн байнгын хорооны 11 дүгээр сарын 18-ны өдөр /Лхагва гараг/-ийн хуралдаан 10 цаг 00 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 15 гишүүн ирж, 75.0 хувийн ирцтэй байв. Үүнд:


Чөлөөтэй: Э.Бат-Үүл, Х.Баттулга, Д.Лүндээжанцан, Ж.Энхбаяр

Өвчтэй: С.Баяр

Нэг.Хүний хөгжил сангийн тухай хуулийн төслийн зарим заалт холбогдох хууль тогтоомжид нийцэж буй эсэх асуудал /эцсийн хэлэлцүүлгийн шатанд/


Хэлэлцэж буй асуудалтай холбогдуулан УИХ-ын Тамгын газрын зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Б.Хонгорзул нар байлцав.


Уг асуудалтай холбогдуулан УИХ-ын гишүүн Ж.Сүхбаатар, Р.Гончигдорж, Ч.Сайханбилэг, С.Эрдэнэ, Х.Тэмүүжин, Д.Одбаяр, Ц.Нямдорж, З.Энхболд, С.Баярцогт, Д.Оюунхорол нар санал хэлж, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал тайлбар хийв.

Х.Жекей:-Хүний хөгжлийн сангийн тухай хуулийн төслийн “19.2.УИХ-ын Байнгын хорооны болон нэгдсэн хуралдаанд оролцсон гишүүдийн гуравны хоёроос доошгүй хувь нь дэмжсэнээр Хүний хөгжил сангийн тухай хуульд нэмэлт, өөрчлөлт оруулж болно” гэсэн заалт УИХ-ын чуулганы хуралдааны дэгийн тухай хуулийг зөрчиж байна гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдсэнгүй.



Хуралдаан 11 цаг 10 минутад өндөрлөв.
Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА






Х.ЖЕКЕЙ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УИХ-ЫН 200
9 ОНЫ НАМРЫН ЭЭЛЖИТ ЧУУЛГАНЫ ХУУЛЬ ЗҮЙН 

БАЙНГЫН ХОРООНЫ 11 ДҮГЭЭР САРЫН 18-НЫ  

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 00 минутад эхлэв.

Х.Жекей:-Байнгын хороодын гишүүдийн ирц бүрдсэн байна. Ирц танилцуулъя. Бат-Үүл гишүүн гадаадад байна, Баяр гишүүн чөлөөтэй, Гончигдорж гишүүн алга байна, Лүндээжанцан гишүүн чөлөөтэй, Чойжилсүрэн гишүүн алга байна. Ингээд ирц хангалттай байгаа учраас хуралдааныг нээснийг мэдэгдье. 

Байнгын хорооны өнөөдрийн хуралдаанаар нэг асуудал хэлэлцэнэ. Хүний хөгжил сангийн тухай хуулийн төслийн зарим заалт холбогдох хууль тогтоомжид нийцэж буй эсэх талаар хэлэлцэх юм. 

Хэлэлцэх асуудал дээр саналтай хүн байна уу? алга байна. Хэлэлцэх асуудлаа баталъя. Ингээд хэлэлцэх асуудалдаа оръё.

Хүний хөгжил сангийн тухай хуулийн төслийн зарим заалт холбогдох хууль тогтоомжид нийцэж буй эсэх талаар
Энд нэг ийм юм байна. Уг эцсийн хэлэлцүүлэгийн шатанд байгаа хууль л даа. Энд УИХ-ын чуулганы хуралдааны дэгийн тухай хуулийн 23.2.2-т нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл заалт хоорондоо, эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд Хууль зүйн байнгын хороо ийм санал дүгнэлтийг дэмжсэн бол гэж орсон байгаа. Тэрний дагуу энэ асуудал орж байгаа юм.

Хүний хөгжил сангийн тухай хуулийн төслийн 19.2 дахь хэсэгт УИХ-ын Байнгын хорооны болон нэгдсэн хуралдаанд оролцсон гишүүдийн 3-ны 2-оос доошгүй хувь нь дэмжсэнээр Хүний хөгжил сангийн тухай хуульд нэмэлт өөрчлөлт оруулж болно гэж заасан байна. Төслийн энэхүү заалт нь Үндсэн хуулийн 27-р зүйлийн 6 дахь хэсэгт УИХ-ын чуулганы болон Байнгын хорооны хуралдааны гишүүдийн олонхи нь хүрэлцэн ирснээр хүчинтэйд үзэж хуралдаанд оролцсон гишүүдийн олонхийн саналаар асуудлыг шийдвэрлэнэ. 

Мөн УИХ-ын чуулганы хуралдааны дэгийн тухай хуулийн 3-р зүйлийн 3.1-д хуралдаан хууль дээдлэх, асуудлыг чөлөөтэй хэлэлцэж, цөөнхийн саналыг хүндэтгэн сонсож олонхийн саналаар шийдвэрлэх зарчмыг удирдлага болгоно гэж заасан хуулийн заалтуудтай тус тус зөрчилдөж байна гэсэн ийм л дүгнэлт гарч ирж байна. 

Гишүүд энийг хэлэлцээд тал талаас нь шийдвэрээ гаргана биз. Ингээд гишүүд хэлэлцэж байгаа асуудалтай холбогдуулж асуулт асуух гишүүд байна уу? Сүхбаатар гишүүн асуулт асууя. Уг хуулийн ажлын хэсгийн ахлагч Зоригт гишүүнээс асуулт асууна.

Ж.Сүхбаатар:-Гишүүдэд өглөөний мэнд хүргэе. Би Хүний хөгжил сангийн тухай хуулийн ажлын хэсэгт орж гэдэг юмуу бас дээр нь нэг их сайн ч танилцах хугацаа олдсонгүй л дээ, хугацааны хувьд. Асуух гэж байгаа гол санаа бол Хүний хөгжил сангаас Монгол Улсын төсөвтэй харилцах харилцаа ямар байх вэ? Хууль зүйн байнгын хороон дээр хууль тогтоомжид  нийцэж байгаа эсэх тухай асуудал хөндөгдөж байна. Тэгэхээр Монгол Улсын төсөвтэй Хүний хөгжил сан яаж уялдаж, яаж салах вэ, энэ хоорондынх нь уялдаа холбоо харилцааг нь тодруулж өгөөчээ нэг талаас.

Нөгөө талаасаа Хүний хөгжлийн сан, Монгол Улсыг  хөгжүүлэх сан болоод бусад сантай Засгийн газрын тусгай сангуудтай ямар нэг хэлбэрээр давхцах, орлогын хувьд ч, зарцуулалтын  хувьд ч давхцах болоод зөрчилдөх ийм байдал гарах уу, үгүй юу? Манай Хууль зүйн байнгын хороо бол ер нь гол асуудал анхаарах асуудлууд энэ болов уу гэж би бодоод байна. Энэ хоёр асуултыг л тодруулмаар байна.

Х.Жекей:-Зоригт гишүүн хариулъя.

Д.Зоригт:-Та бүгдэд өглөөний мэнд хүргэе. Бидний хэлэлцэж байгаа хүний хөгжил сан бол Монгол Улсын төсвийн бүрэлдэхүүн хэсэг байна гэж хуулийн төсөлд заасан байгаа. Өөрөөр хэлбэл, энэ Сангийн төслийг Засгийн газраас жил болгон улсын төсөвтэй хамт орлого, зарлагын нэр төрлөөр нь боловсруулж, өргөн барина. Тэгээд УИХ хуульд заасан зориулалтаар нь орлого болон, орлогын нэр төрөл, зарцуулах тэр 4 төрлийн зориулалтаар нь ингэж баталж явах юм. Ийм учраас улсын төсөвтэй харилцах харилцаа уялдаж байгаа гэж үзэж байгаа.

Энэ сан Засгийн газрын тусгай сангийн тухай хуулиар байгуулагдсан бусад сангуудтай давхацсан зүйл байхгүй байгаа. Гэхдээ Монгол Улсыг хөгжүүлэх сантай бас төстэй, байгалийн баялгаас авч байгаа татвар, нөөцийн төлбөрөөр хүний хөгжлийн сан, гол орлого, эх үүсвэр нь бүрдэнэ, Монгол Улсыг хөгжүүлэх сан болон гэнэтийн ашгийн татвараар бүрдэж байгаа. Тэгээд Монгол Улсыг хөгжүүлэх сангийн зарцуулалтын нэг хэсэг бол айл өрх, хүн ардын, хүүхдэд зориулсан тийм 3-ны 1-ийг зарцуулж болдог. Тийм учраас гэнэтийн ашгийн албан татварын тухай хууль 2001 оны 1 сарын 1-нээс хүчингүй болсонтой холбогдуулаад Монгол Улсыг  хөгжүүлэх сангийн хуулийг бас орлогын эх үүсвэр, зарцуулалт талаас нь уялдуулах зүйл бий. 

Энд би нэг зүйлийг нэлээн анхааруулж, та бүхний анхаарлыг  хандуулахад, ер нь бид энэ хуулийг баталснаар  нийгмийн халамжийн шинж чанартай нэлээн олон төрлийн халамж, тэтгэмж олгодог хуулиуд байдаг л даа. Энэ хоёрыг хооронд нь уялдуулж өгч, нэг тогооноос энэ халамжуудыг нэгтгэж өгвөл их зохистой юм болов уу гэж ингэж бодогдож байгаа юм. Улсын төсвийг хэлэлцэх үед бүлгүүд дээр, Байнгын хороод дээр энэ санал нэлээн гарч Засгийн газрын ажлын хэсгүүдтэй зөвлөлдөж байгаа гэдгийг бас нэмж хэлмээр байна.

Ж.Сүхбаатар:-Би бүр тодруулаад асууя гэж бодож байна. Зоригт гишүүн яг хэллээ л дээ. Улсын төсвийн бүрэлдэхүүн хэсэг байна гээд би яг энэ хэсэг дээр юун дээр нь хараад бодсон бэ гэхээр зэрэг маш тодорхой хэлэх юм бол Сангийн хөрөнгийг Монголбанкинд тусгай дансанд байршуулж, тусгай дансаар явах юм байна л даа. Тэгэхээр төрийн сантайгаа яаж уялдах вэ, би тодруулж асуух гэж байгаа. Монголбанкны тусгай дансанд байршаад, тусгай дансаараа явдаг байх юм бол нөгөө Монгол Улсын төсвийн үндсэн хэсэг чинь төрийн сангаараа дамжиж хуваарилагдаж байгаа шүү дээ.

Тэгэхээр төрийн сан Монголбанкин дахь тусгай дансанд байж байгаа энэ асуудлыг банкны операцийн нарийн ширийнийг мэдэхгүй юм. Тэгэхдээ энэ чиглэлээр тодруулж өгөхгүй юу? хоёр чиглэлээр явах нь ээ дээ, төсөв.

Х.Жекей:-Гишүүд хэлэлцэж байгаатай холбогдолтой юм асуугаарай.

Д.Зоригт:-Санд хуримтлагдаж байгаа хөрөнгө бол үнэхээр Монголбанкны тусгай дансанд байршуулна, төрийн сангаас бол энийг албаар тусгаарлаж байгаа. Төрийн санд улсын т өсвийн мөнгө урсгал төсвийн орлого, зарлага, төрийн сангаар дамжиж хэрэгжиж байгаа. Яагаад ингээд төрийн сангаас энийг зайлшгүй тусгаарлаж байгаа юм гэхээр гол зорилго нь энийг Засгийн газрын төсвөөс салгах ёстой, ангид байх ёстой гэсэн ийм үзэл баримтлал анхнаасаа энэ хуулийн төсөлд орж байгаа. Ер нь энэ хууль батлагдсанаар уул уурхайн салбараас орж байгаа орлогоор Засгийн газрын төсвийн тэлэлт, Засгийн газрын зардлын тэлэлтийг хязгаарлах зорилго тавьсан учраас тусгаарласан үзэл баримтлалыг хуулийн төсөлд суулгаж өгсөн л дөө.

Х.Жекей:-Энхболд гишүүн асууя
З.Энхболд:-Би хоёр зүйлийг 10.5-ын хязгаарлалтыг өргөн болгомоор байна. Сангийн орлогын зарцуулах хэсэгт нэмэлт хиймээр байна, 3.2 дээр. Энэ саналаа бичээд өгчихлөө, энэ саналуудыг хураалгаж өгөөч.

Ч.Сайханбилэг:-Горимын санал байна. Одоо яг энэ хэлэлцэж байгаа асуудлаараа юмаа яриад …

Р.Гончигдорж:-Горимын санал хэлэх гэсэн юм. Юу хэлэлцэх гэж орж ирсэн юм бэ?

Ч.Сайханбилэг:-Харин тийм, тэгэхгүй бол эцсийн хэлэлцүүлэг дээр ийм юм руу орж болохгүй шүү дээ.

Х.Жекей:-Та хоцорч орж ирчихээд

Р.Гончигдорж:-Би хоцорч биш, та хоцорч зарласан, яг тэгж яривал. Яагаад гэвэл өчигдөр хурал тарахад бүр орой мэдэгдсэн байхгүй юу.

Үндсэн хууль зөрчсөн асуудал байж болзошгүй юмаа гэдэг дээр хууль тогтоомж зөрчигдсөн байж болзошгүй юмаа гэдэг дээр эцсийн хэлэлцүүлэг дээр  оруулж болдог тэр хувилбарын асуудал байна уу, үгүй юу гэдгийг Хууль зүйн байнгын хорооноос хүсчээ. Тэгээд бид хэлэлцэх гэж байна гэдэг бэлтгэлтэй л ирсэн.

Ч.Сайханбилэг:-Яг энэ асуудал дээр тайлбар хэлье. Энэ асуудал дээр саналаа хэлье. Ер нь бид нар хуулийг дэндүү махчилж ойлгох энэ практик үргэлжилж явагдсаар байна. Ер нь хоёр үндэслэл би хэлмээр байна. Нэгдүгээрт, Үндсэн хууль дээр олонхийн саналаар шийдвэрлэнэ гэдэг чинь өөрөө түрүүнд Гончигдорж дарга ч яриад байна. Олонхи гэдэг маань өөрөө маш ерөнхий нэр томъёо. Энийг ердийн олонхи гэж хуулин дээр өөрчилж болно, дийлэнх олонхи гэж өөрчилж болно, үнэмлэхүй олонхи гээд хуулийн хувьд энэ чинь өөрөө 3, 4 янзын ойлголттой, маш ерөнхий нэр томъёо шүү дээ. Нэгдүгээрт, тэрүүгээр нь ойлгож болно.

Хоёрдугаарт, Үндсэн хуулин дээр заагаад өгчихсөн байгаа. Үндсэн хуулийн 25-р зүйлийн 4 дэх хэсэг дээр УИХ-ын бусад бүрэн эрх, зохион байгуулалт, үйл ажиллагааны журмыг хуулиар тогтооно гээд. Бид нар хуулиар бүрэн эрхээ өөрөөр тогтоож байгаа байхгүй юу. Тийм учраас энэ хуулин дээр 3-ны 2-оор гэдэг заалт нь өөрөө ач холбогдолтой. Хүний хөгжил сангийн асуудлыг ямарваа нэг Их Хурлын сонгуулийн дараа бүрдсэн олонхи өөрийн дураар өөрчлөөд байхгүй, ийм бололцоог хангаж өгөх нь өөрөө зарчмын маш ач холбогдолтой. Энэ хууль өөрөө яг тогтвортой хөгжлийн сантай байтал нь тогтвортой байдлаар цаашид үйл ажиллагаа явуулах нь өөрөө ямар ч улс төр, ямар ч сонгуулиас илүү ач холбогдолтой гэдгийг манай гишүүд бүгдээрээ ойлгож байгаа.

Дараагийн хэлэх гэж байгаа миний 3 дахь үндэслэл, энэ анхны тохиолдол биш. Тамгын газар дутуу ажилласан гэж би үзэж байна. Яагаад гэхээр зэрэг урд нь иймэрхүү зохицуулалтыг бид нар УИХ хуучин хийж байсан. Их Хурал дээр санал хураадаг энэ ажиллагааг Их Хурлын хуралдааны дэгийн тухай хуулиар зохицуулдаг. УИХ-ын чуулганы хуралдааны дэгийн тухай хуулийн 27.2-р зүйлийг та нарт уншиж өгье. Нэгдсэн хуралдаанаар хууль санаачлагчийн илтгэл, Байнгын хороодын санал дүгнэлтийг сонсож, илээр санал хураалт явуулж, нийт гишүүний 3-ны 2-оос доошгүй нь дэмжсэн бол ард нийтийн санал асуулга явуулах тухай тогтоол батална гээд. Ард нийтийн санал асуулга явуулах тухай энэ хуучин бид нар зохицуулалтыгаа нийт гишүүдийн 3-ны 2-оор нь батална гээд ингээд бүр хуульчлаад өгчихсөн кейс байгаа байхгүй юу, хуучин. Яг энэнтэйгээ адилхан бид нар зохицуулаад явж байна шүү дээ. Хүний хөгжил сангийн хуулийг нийт гишүүдийн 3-ны 2-оос доошгүйгээр баталж байна, өөрчлөлтийг гээд. 

Ингээд Үндсэн хуулийн цэц дээр урд нь энэ асуудлаар нэг ч хүн өргөдөл өгч байгаагүй. Үндсэн хуулийн цэц дээр энэ асуудлыг хэлэлцээгүй. Энэ нь өөрөө түрүүний Үндсэн хуулийн 27-гийн 25.4 дээр заасан Их Хурал өөрийнхөө бүрэн эрх, үйл ажиллагааны журмаа хуульчлаад тогтоогоод явж байна гэдэг заалттай бүрэн нийцэж байгаа асуудал байхгүй юу. Тэгээд хуучин бид нар чуулганы хуралдааныхаа дэг дээр зарим асуудлыг ард нийтийн санал асуулга гэх мэтийн энэ асуудлыг 3-ны 2-оор гээд өөр тэр олонхи гэдгийгээ энэ нь дийлэнх олонхи байна гэдгээрээ ингээд зохицуулаад явж байгаа харилцаагаа цоо шинэ юм орж байгаа юм шиг ингэж сандарч гүйж энэ Байнгын хороог хуралдуулах шаардлагагүй, Байнгын хороог энэ асуудлаар дүгнэлт гаргах шаардлагагүй гэж үзэж байна. Энэ бол Их Хурал өөрийнхөө бүрэн эрхийг хэвийн хэрэгжүүлээд явж байгаа.

Хоёрдугаарт, шинэ юм биш, урд нь бид нарт кейс байгаа, жишиг байгаа. Ийм асуудал. Ард нийтийн санал асуулгыг Үндсэн хууль дээр яг 3-ны 2-оор зохицуулна гэдэг зохицуулалт бас байхгүй. Энэ асуудлыг. Үндсэн хууль дээр ард нийтийн санал асуулга явуулах гээд энэ сонгуулийн эрх бүхий иргэдийн олонхи нь оролцсон ард нийтийн санал асуулгыг хүчинтэйд тооцож, олонхийн санал авсан асуудлыг шийдвэрлэгдсэн гэж үзнэ гээд зөвхөн энэ хүрээнд нь л заасан байгаа. Тэрнээс биш Их Хурал заавал 3-ны 2-оороо ард нийтийн санал асуулга явуулах энэ шийдвэрийг гаргана гэдэг энэ зохицуулалт Үндсэн хууль дээр байхгүй ээ. Тийм учраас одоо наад Үндсэн хуулийн заалтаар олонхи гэдгээр энийг тайлбарлах гэж байвал буруу тайлбар гэж хэлэх гээд байгаа юм.

Тийм учраас Хууль зүйн байнгын хорооны дүгнэлт өнөөдөр хэвийн 3-ны 2 гэдэг заалт хуучин бид нар кейсдээ, ер нь олонхи гэдгийг янз бүрийн олонхийн утгаар нь ойлгож болно. 

Гуравдугаарт, Их Хурал өөрийнхөө бүрэн эрхийг Үндсэн хуульд заасны дагуу хэрэгжүүлээд явж байна гэдгээр нь ойлгоод ингээд явцгаая. Өөр асуудал байхгүй, энэ дээр.

Х.Жекей:-Гончигдорж гишүүн
Р.Гончигдорж:-Их Хурлын дарга ч байх шиг байна. Бид нар чуулган дээр ч ялгаа байхгүй, Байнгын хороон дээр ч ялгаа байхгүй. Яг хэлэлц гэсэн тэр асуудал, тэр зарлагдсан зүйл дээрээ л асуудаг, ярьдаг, саналаа хэлдэг л болцгооё. Тэгэхгүй бол муу оюутны тухай бөөсний анекдот гэж байдаг шүү дээ. Ямар асуудлыг ч хамаа байхгүй хэлэлцэхээр болоход л тэр лүү нэг асуудлыг хажуунаас нь шургуулж л оруулж ирж байдаг, асуулт тавих асуудлаа шургуулж орж ирж байдаг. Энийг нэгдүгээрт болимоор байна. Юу зарласан бэ яг тэрүүгээрээ. Би бол Үндсэн хуультай зөрчилдөж байна уу, үгүй юу гэдэг асуудлаар Хууль зүйн байнгын хороо хуралдах уу, үгүй юу гэдгийг шийдэх түвшнээр яривал их зүйтэй байна. Миний горимын гол санал энэ шүү.

Хуралдчихаад зөрчөөгүй байна гэдэг дүгнэлт гаргах юм бол Хууль зүйн байнгын хороо бас тийм дүгнэлт гаргаж болохгүй. Ер нь хуультай нийцэж үү, үгүй юу гэдэг асуудлыг яагаад хэлэлцэх үү, үгүй юу гэлээ, хэлэлцсэнгүй. Ингэвэл бидэнд зөөлөн гарна. Би Сайханбилэг гишүүний саналтай 100 хувь санал нэгтэй байна. Бид ер нь энэ Үндсэн хуулийнхаа үзэл санааг Их Хурал хамгаалж явахгүй бол тэр үг үсгээр хөөцөлдсөн маргаан, тэрнийг шийдэж байгаа цэцийн өнөө үеийн байдлыг бид өөгшүүлэх гээд байна шүү. Энийг хэлье. Яахав тэр цэцийн асуудлыг дараа нь ярих байх.

Олонхиороо л гэсэн. Олонхи бол олон хувилбартай, тэр олон хувилбарийг сонгож байг. Үндсэн хуулийг өөрчилж болох, өөрчлөлт оруулах хамгийн дээд түвшиний үнэмлэхүй олонхийг томъёолсон. Магадгүй энэнээс дээгүүр байх юм бол Үндсэн хуулиасаа илүү хамгаалагдах хууль тогтоомж гэж байдаг юмуу гээд маргаан үүсч болно. Үндсэн хуулиасаа дээгүүр квотоор хамгаалах ёстой тийм хууль гэж байдаг юмуу гэж. Тэрнээс биш тэр 4-ний 3-аас доошоо олонхиор бол ямар ч олонхиор нь бид нар тогтоож болно. Ярьдаг байсан шүү дээ, бид нар. Дэмбэрэл дарга санаж байгаа. Органик хууль буюу Үндсэн хуулийн хууль гээд. Магадгүй бид Үндсэн хуулийн хуулиудаа 3-ны 2-оор өөрчлөх тухай асуудал оруулбал яаж хэлэлцэж байсан юм. Бусад хуулиудыг нь ердийн олонхиороо явж байвал яасан юм бэ ярьдаг үе ч байсан шүү дээ.

Яагаад гэвэл ямар хууль тогтоомж, ямар түвшинд тогтвортой байх ёстой юм бэ гэдэг асуудлыг УИХ өөрөө жин бангаар нь ярих ёстой. Яг энэ утгаараа өнөөдөр энэ хүмүүний хөгжлийн тухай хууль тогтоомж бол өөрөө 3-ны 2-ын  хэмжээнд байх тийм иммунитет байх ёстой. Зайлшгүй байх ёстой. Ер нь би энийг мугуйдаж байгаа юм биш, хоёр улс төрийн гол хүчин эвсэл болж байх үедээ арай чадан баталсан зүйлүүдийгээ, ялангуяа органик хуулийн шинжтэй бол 3-ны 2-оор өөрчлөх тухай асуудлаар иммунитет хангаж байх нь чухал шүү.

Х.Жекей:-Би түрүүнд хэлэлцэх асуудлаа танилцуулаад гар өргөөд баталчихсан. Зарим гишүүд хэлэлцсэний дараа ирсэн. 

Одоо Эрдэнэ, Тэмүүжин, Сүхбаатар гишүүд үгээ хэлчихээд тэгээд Тамгын газрын тайлбарыг сонсоё. Тэгээд санал хураана шүү.

С.Эрдэнэ:-Эхлээд хурлыг хэдийд зарласан нь хамаагүй. Орж ирээд хэлэлцэх асуудалтай холбоотойгоор Тамгын газрынхан цаасаа жаахан бэлдэж өгч байгаачээ. Хов хоосон Жекей дарга нэг асуудал хэлэлцүүлээд, хэлэлцье гэж батлуулаад ингээд явж байна. Энэ юутайгаа зөрчилдөөд, яагаад байгаа юм цаасаа бэлдэж өгөөч.

Хоёрдугаарт, би сая Сайханбилэг, Гончигдорж гишүүдийн ярьж байгаатай санал нэг байна. Үндсэн хуулин дээр тодорхой хязгаарлалтыг тавьж өгөөгүй л бол тэрнийг бид нар өөрсдөө махчилж аваачиж ердийн олонхи юмуу дийлэнх олонхи гэсэн байдлаар ойлгоод тэгээд хуулийнхаа асуудалтай аваачиж хутгаад ингээд завааруулаад байж болохгүй л дээ. 

Хүний хөгжлийн сан хуулийн асуудал чинь өөрөө цаашлах юм бол нэлээн хамгаалалт, дархлаатай байхгүй бол улс төржөөд явчих аюул энд маш их ойрхон байгаа байхгүй юу. Сонгуулийн үр дүнгээр аль нэг олонхи болсон нь Хүний хөгжлийн санг янз бүрийн байдлаар ашиглах боломжийг хаах үүднээс л би энэ 3-ны 2 гэсэн санал орсон гэж ойлгож байгаа. Энэ дээр өнөөдөр нэг их эмзэглээд байх шаардлага байхгүй байх. Тийм учраас энэ дээр асуудлыг би Гончигдорж даргын оруулж байгаа саналын хэлбэрээр шийдвэл яасан юм бэ? энэ асуудлыг хэлэлцэх, хэлэлцэхгүй гэсэн асуудлаар. Тэрнээс зөрчсөн, зөрчөөгүй гэдэг дүгнэлтийг Байнгын хороо гаргаад явах нь өөрөө бас зүйд нийцдэг юмуу, үгүй юмуу гэсэн ийм л асуудлыг санал болгож хэлэх гээд байна.

Х.Жекей:-Тэмүүжин гишүүн
Х.Тэмүүжин:-Яг үндсэндээ бол хууль батлах код дээр ямархуу хэмжээгээр хязгаар тавьж өгөх вэ гэдэг бол хууль тогтоох байгууллагын өөрийнх нь бүрэн эрхийн асуудал шүү дээ. Үндсэн  хуулин дээр байгаа олонхи гэдэг чинь өөрөө хууль зүйн техникээрээ дотроо 5, 6 байж болох хувилбартай байхгүй юу. Хэрвээ бид нар махчилж хэлж байгаа шигээр ойлгоод явчих юм бол нэг талаас өөрийнхөө бүрэн эрхийг УИХ-д нэлээн томоор хязгаарлаж байгаа. Нөгөө талаас энүүгээр маш хууль зүйн буруу жишиг тогтчихно. Магадгүй бусад улс орнуудын жишгийг хараад бид нар сонгуулийн тухай хууль тогтоомжийг органик хууль гэж бодох юм бол сонгуулийн журам болон техник үйл ажиллагаатай холбоотой заалтуудыг 50 хувиар өөрчлөлт оруулдаг, тогтолцооны зардлуудыг нь болохоор 3-ны 2 гэж органик хуулийн хамгаалалт руу шийдэж өгнө шүү дээ, аяндаа. 

Ийм нөхцөлд УИХ өнөөдөр 3-ны 2 гэдэг бол болохгүй, олонхи биш юм байна  гэдэг байдлаар ойлгох юм бол өөрөө цаашаа хуулийн аягүй болон хувилбаруудыг алга болгож байгаа байхгүй юу. Жишээ нь, шүүхийн хууль тогтоомж гэхэд хараат бус бие даасан байдлыг нь бэхжүүлэх зорилготойгоор парламентаас хууль тогтоомжийг хамгаалж өгөх зорилгоор 3-ны 2 гэдэг квотыг бусад улсууд тавьж л байгаа шүү дээ. Бид нар магадгүй шүүхийн шинжилгээ хийчихээд ийм амжилттай хийсэн шинжилгээгээ буцаагаад хамгаалахын тулд дараагийн хууль тогтоогчдын улс төрийн ишлэлээс хамгаалахын тулд магадгүй 3-ны 2 гэдэг квотыг тавьж өгөх шаардлага гарч байна шүү дээ.

Тийм учраас 3-ны 2 гэдэг бол зүгээр л хууль тогтоох байгууллагад өөрийн нь бүрэн эрхэд байдаг квот байхгүй юу. Харин энэ дээр магадгүй нийт гишүүдийн эсвэл ирцэнд ирсэн гишүүдийн гэдэг ялгаанууд ч гарч ирж болно. Энд дурьдагдсан ирцэнд ирсэн гишүүдийн 3-ны 2 гээд тооцоход, би ингээд тооцоод үзэхэд олонхидоо хүрэхгүй байгаа байхгүй юу. 50+1-дээ хүрэхгүй байгаа байхгүй юу, жишээ нь 76-гийн.

Магадгүй тэс өөрөөр нийт гишүүдийн гэж, УИХ-ын нийт гишүүдийн гэх юм бол тангараг өргөөд бүрэн эрхээ хэрэгжүүлж байгаа гишүүдийн квот руу ч орж ирнэ шүү дээ. Энэ бол жишээ нь, аягүй сул хамгаалалттай байж байгаа байхгүй юу, яг үндсэндээ бол. Энд бичигдсэн байгаа 3-ны 2 бол. 30 хүрэхгүй байна шүү дээ, яг ирцийг нь үзэх юм бол. Квотоороо бодоод үзэхэд 25.5 гишүүн гэж байна шүү дээ. Хамгийн бага ирц нь. Тэгэхээр энэ өөрөө жишээ нь, 39-ийн 3-ны 2 гэдэг чинь 20 гэсэн үг байхгүй юу бараг. 25 хүрэхгүй л байгаа байхгүй юу. 76-гийн 25 гээд би бүр 76-гийн 3-ны 1-ээр энэ хуулинд чинь жишээ нь, өөрчлөлт орох юм байна шүү дээ гээд хараад сууж байгаа байхгүй юу. Бараг би энэ дээр УИХ-ын нийт гишүүдийн 3-ны 2 гээд 50 руу нь оруулах ёстой гэж бодож байгаа шүү дээ. Тоогоороо бол 50 гишүүний квот руу.

Жишээ нь, энэ дээр яг үндсэндээ асуудал болгоод байхаас илүүтэйгээр дотроо бид нар ойлголцоод за ер нь парламентад олонхи гэдэг ойлголт бол 50-иас дээшээ 99 хүртэл, магадгүй 100 хүртэл юман дээр хэлж мэдэхгүй байна. 50-иас дээшхийгээ 99 хүртэлээ явж байгаа олонхи гэдэг хувилбар байгаа шүү. Энэ хувилбар дотор УИХ өөрөө улс төрийн шийдэл гаргаад ямар хуулийг ямар квотоор батлах, хамгаалалтаа яаж хийх вэ гэдэг бол өөрийнх нь улс төрийн шийдлийн асуудал. Энэ бол хууль тогтоох бүрэн эрхийн хүрээн дэх асуудал. Тэрүүгээр нь ойлгоод бараг энэ дээр санал хураах ч шаардлагагүй. За ийм ойлголцол байгаа юм байна, энэ асуудлаа хэлэлцэхээ болилоо гээд явчихсан ч хялбар байх.

Х.Жекей:-Сүхбаатар гишүүн

Ж.Сүхбаатар:-Би энэ улсуудынхаа тайлбарыг сонсож байна. Үндэслэл, жишээ баримтууд гаргаж байна л даа. Гэхдээ нэг талдаа энэ бас л сонсогдож байна. Нөгөө талдаа бас энэ чинь Үндсэн хуулийн эрх зүй, парламентын эрх зүй ч бай бусад чиглэлээр ингээд үзэхээр энэ чинь түрүүний яг л хэлдэг л дээ, Үндсэн хууль болоод Үндсэн хуульчилсан  хууль буюу органик хуулиуд дээр хууль тогтоогчид хязгаарлалтыг яаж хийдэг вэ гэхээр хамгийн суурь нийтлэг зарчмыг хуульчилж байгаа хуулиуд учраас хуулийн заалтанд нь хүндрүүлсэн тийм онцгой шатуудтай ийм хуулийн процедуруудыг хэрэглэдэг шүү дээ. Гэтэл Хүний хөгжил сангийн тухай хууль бол тийм хэмжээний хууль гэж ойлгогдоно гэхэд бол би бас эргэлзэж байна.

Нөгөө талаас нь улс төрийн талаас нь энэ бол зөвшилцлийн бүтээгдэхүүн болсон баримт бичиг гэж ойлгох юм бол заавал зөвшилцөж байж энэ хуулинд өөрчлөлт оруулж байх ёстой гэдэг бол том улс төрийн эрх хандлага болчихоод байгаа юм л даа. Тэр улс төрийн  хандлагаас нь үзэх юм бол буруу биш л болчихож байгаа юм. Гэхдээ хууль зүйн техник, процедурын үүднээс үзэх юм бол зүгээр нэг ийм сангийн хуулийг бусад янз бүрийн хуулиудыг гэх юм бол чухал хууль мөн үү гээд ярих юм бол чухалгүй хууль гэж бас байхгүй болчихож байгаа юм. Тэгэхээр Хүний хөгжил сангийн хуулин дээр 3-ны 2-оос доошгүй гээд хэрэглэчихэж байгаа нь би хууль зүйн талаасаа энэ тийм үндэслэлтэй аргумент болж чадахгүй. Хууль тогтоогч ердийн, ердийн олонхийн гэж байна шүү дээ, Үндсэн хуульд зааснаар засгийн эрх авах ердийн олонхийг ч тэр, хуралдаанд оролцож байгаа олонхийг ч тэр, Байнгын хорооны хуралдаанд оролцож байгаа олонхийг ч тэр тэрнийг хязгаарлах тухай асуудал оруулж энэ хуулинд хэрэглэж байгаа нь би бас дараа дараа юу болдог бол гэж би хууль зүйн талаас нь бодож байна.

Улс төрийн хандлагаараа үнэхээр энэ бол зөвшилцлийн тийм агуулгатай, цаашид энэ хуулин дээр зөвхөн зөвшилцөж байж хуулийн заалт. Энэ чинь шууд хэлж байгаа үг нь тийм байна шүү дээ. Та нар зөвшилцөж байж л энэ хуулинд өөрчлөлт оруулж бай гэж. Гэтэл угаасаа УИХ чинь явж байгаа энэ процедурууд чинь олонхи цөөнх гэж байгаа нь хэрэг дээрээ бид нар зөвшилцөж байж энэ шийдвэрүүдээ гаргаж байгаагаа хуульчлаад, завсарлага хязгааргүй авч болдог юм шиг болчихоод байгаа энэ механизм чинь хүртэл бид нарыг зөвшилцөл рүү, олонхийг олонхийнхоо ажлыг хийх бололцоогүй болгож түлхээд байгаа шүү дээ. Тэртээ тэргүй тэр механизм нь байгаа байхгүй юу, завсарлага авдаг нь. Тэгээд тэр завсарлагаа аваад завсарлагын заалт нь хүчингүй болохгүй хүртэл завсарлагаа аваад явдаг механизм нь байсаар байхад ийм хэлбэр оруулж ирж байгаа нь дараа дараачийн хуулиуд дээр ч гэсэн ийм юмнууд ороод ирэх юм бол харин ч олонхийнхоо эрхийг цөөнх нь ингэж хязгаарладаг, цөөнх нь засаглах хэлбэрт шууд нөлөөлдөг болсноор монголд олонхи дангаараа өөрөө өөрөө засаглаж явах тэр механизмд чинь би сүртэй хэлж байж санагдаж байж магадгүй. Гэхдээ ийм юмнаас чинь эхэлнэ шүү дээ гэж би аль алиныг нь дундаж бодох ёстой болов уу гэж бодож байна.

Х.Жекей:-Одбаяр гишүүн
Д.Одбаяр:-Гишүүд саналаа хэлчихлээ дээ. Би Байнгын хорооны хурлыг зарлаж байгааг бидний батлах гэж байгаа хуулийн заалт Үндсэн хууль зөрччих гээд байх шиг байна. Тийм учраас энэнээс сэргийлье гэж зарлалаа гэж тэгж ойлгосон. Гэтэл тэгж Үндсэн хууль зөрчих гээд байгаа юм, зөрччихсөн юмаа гэдэг талаар гарчихаад яваад байгаа зүйл байхгүй харагдаад байх юм. За яахав урд нь жишгүүд Үндсэн хуулин дотор ч гэсэн 3-ны 2 гэсэн зүйлүүд байж л байна. Ард нийтийн санал асуулгаа гээд байж байна. 3-ны 2-оор асуудлыг шийдэх ёстой юм. Энэ хууль бол маш чухал хууль юмаа гэдэг талаас хандах бас буруу. Үнэхээр бүх нийтийн санал асуулга юмуу, аль эсвэл Үндсэн хуулийн өөрчлөлтийн хэмжээ гэхээр тэр чинь 4-ний 3 болоод явчихна. Тийм зиндаанд авааччихвал ер нь хууль баталж байгаа процедур үндсэндээ 3 янз л юм байгаа шүү дээ. Ердийн хуулийг баталж байгаа нэг журам байгаа. Төсвийн хэлэлцүүлэг гэж 4 хэлэлцүүлэгтэй нэг журам байгаа. Тэгээд Үндсэн хуулийн хэлэлцүүлэг гээд ийм л 3 юм байж байгаа.

Тэгэхээр энэ асуудлыг нэлээн цаг хугацаанд ингэж хавчигдаж оруулж ирж байгаа нь гишүүдийн хувьд нэлээн тийм тулгамдсан юм болж байгаа байхгүй юу. Тэгэхээр энийг өнөөдөр заавал хэлэлцэх асуудал байна уу, үгүй юу гэж би яг тийм асуудал руу эргээд орчих гээд байна. 

Ард нийтийн санал асуулга, Үндсэн  хуулийн хэмжээний түвшинд энэ хуулийг аваачиж тавибал энэ зарчмын хувьд буруу. Энэ бол байдаг л ердийн хуулиудын нэг. Бусад олон сангийн тухай хууль бидэнд бас байгаа. Тэр хэмжээндээ авч үзэх ёстой гэж ойлголцоод. Энийг хэрвээ улс төрийн асуудал болгоод явчих юм бол Байнгын хорооны хурлаар шийдэх боломжгүй болчихож байгаа юм.

Х.Жекей:-Нямдорж гишүүн

Ц.Нямдорж:-Энэ хуулийн тогтвортой байдлыг хангахын тулд давхар түгжээ хийдэг тохиолдол байдаг л даа. Үндсэн хуулийн өөрчлөлтөөс эхлээд. Яг энэ хуулийн тухайд давхар түгжээ хийж болохгүй. Гишүүд минь. Энэ ойлголцох хэрэгтэй асуудал. Энэ хуулийг дагаад янз янзын  хуулиудад өөрчлөлт орж мэднэ. Энэ хуульд өөрт нь бас хөдөлгөөн хийх шаардлага гарч мэднэ. Туршиж хэрэглэж үзээгүй, цаад талдаа асар их мөнгө дагуулчихсан ийм хуулийг ингэж давхар түгжээгээр цоожилж болохгүй шүү дээ. Энийг Байнгын хороон дээрээ ойлголцоод 3-ны 2 гэдгээ болиод ямар ч байсан энэ хууль баталчихаад тэгээд хэрэгжүүлэх шатандаа энэ хуульд ч асуудал үүсч мэднэ, нийгмийн хамгааллын чиглэлийн бусад хуулиудад ч асуудал үүсч мэднэ. Тохируулга хийх бололцоог  Их Хурал өөртөө авч үлдэх хэрэгтэй шүү дээ. Тэгээд сүүлд нь энэ хууль батлагдсаны дараа явж байтал хоорондоо хэрэлдэцгээгээд би чи-дээ тулаад тэгээд энэ хуульд өөрчлөлт оруулж болдоггүй, хууль нь байнга зөрчигдөөд яваад байдаг ийм талбай бий болчих гээд байна шүү дээ. Яах гэж энэ ийм анх удаа батлах гэж байгаа, хойноосоо их мөнгө дагуулсан юманд давхар түгжээ хийх гэж оролдсон юм. Би санааг нь ойлгохгүй байна.

Нийгмийн хамгааллын арга хэмжээг цаашдаа цадигтай байлгах үүднээс бүх тохируулгыг хийж нэг хөрсөндөө бууж авчихаад, тэгээд энэ давхар түгжээ хийх бол жичдээ асуудал. Ийм ийм юмаа ойлголцоод энэ 3-ны 2 гэдэг юмнаасаа татгалзаад 100 хувийн саналаар Их Хуралд оруулаад асуудлаа шийдүүлсэн дээр байх уу? Одоо энэ хуулийг чинь ингээд баталчих юм бол хөврөөд олон хуульд өөрчлөлт оруулах ажил үүснэ. Тэр нөгөө хүүхдийн мөнгө яахав гэдэг асуудал үүснэ, шинэ гэр бүлийн мөнгийг яахав гэдэг асуудал, шинэ хүүхдийн мөнгийг яахав гэдэг асуудал үүснэ. Нарийн ярих юм бол Хөгжлийн сангийн тухай хууль зөрчигдөөд 2 жил явж байна шүү дээ. Зэсийн үнэ унасан тохиолдолд хүүхдийн мөнгөний 3500-гаас давсан хэсэг нь дагаж буурч байх ёстой хуулийг бид нар 2006 онд батлаад МАХН-ын бүлэг, Ардчилсан намын бүлэг хоёр тэгж ойлголцоод, за зэсийн үнэ унах юм бол хүүхдийн мөнгөний хөгжлийн сангаас өгч байгаа хэсгийн 3-ны 1-ээр буусан хэмжээгээр нь багасна шүү гэдэг ойлголтонд хүрчихээд явсан. Энэ хуулийг 2 жил зөрчөөд явж байгаа шүү дээ.

Ийм ийм нарийн ширийн юмнууд байгаа учраас энэ давхар түгжээнийхээ асуудлыг энэ удаад хэрэггүй байхаа. Энийг дагаад асар их хөдөлгөөнүүд их хуулийн хүрээнд хийгдэнэ. Мөнгөний хүрээнд хөдөлгөөнүүд хийгдэнэ. Яахав ийхэв гээд нэр усаас эхлээд маргалдаад эхэлнэ шүү дээ.

Х.Тэмүүжин:-Энэ хуулиар чинь 3-ны 2 байна, байхгүй гэдэг чинь тусдаа асуудал шүү дээ. 3-ны 2 гэж хуульчилж байгаа нь…

Х.Жекей:-Дэгээрээ явъя. Гончигдорж гишүүн

Р.Гончигдорж:-Хэлэх гэсэн зүйл бол энэ юмаа. Тамгын газраас асуулаа. Энэ асуудал хаана үүсэн юм бэ гэхээр Тамгын газар асуудал гаргаад Байнгын хороо Тамгын газраас гаргасан асуудлын дагуу хуралдаж байна гэж ойлгож байна. Ингэж болохгүй гэж нэгдүгээрт хэлье.

Хэрэв үнэхээр энийг эцсийн  хэлэлцүүлэгт бэлтгэдэг байнгын хороон дээр асуудал үүсээд гишүүн асуудлыг тавиад энийг хууль зөрчсөн, хамгийн сүүлд оруулдаг өөрчлөлт чинь эсвэл тэнд оролцсон гишүүдийн 3-ны 2 нь асуудлыг дахин босгосон бол ордог. Эсвэл үнэхээр хууль зөрчиж байна гэсэн үндэслэл байх юм бол тэр асуудлыг дахин босгож оруулж ирдэг энэ агуулгаараа хуралдаан дээр гишүүнээс гарсан саналын үндсэн дээр ийм асуудлууд яригдаж байх тэр горим зайлшгүй шаардлагатай, нэг.

Хоёрдугаарт, би түрүүнд хэлээд орхидог асуудал бол энэ. Яг ингэсэн тохиолдолд үнэхээр тэнд Их Хурлын дарга, Их Хурлын даргын зөвлөл, тэнд тийм асуудал үүссэн учраас Хууль зүйн байнгын хороогоор шинжүүлэх ёстой юмаа гэж тэр асуудал нь Их Хурлын даргаас Байнгын хороог энэ асуудлаар хуралдаадах гэсэн чиглэл өгвөл Байнгын хороо энэ асуудлаа хэлэлцэх нь зүйтэй. Энэ бол ерөнхий цаашдаа барьж байх ёстой горим. 

Хоёрдугаарт, бид Үндсэн  хууль зөрчсөн эсэх тухай асуудлаар нь Хууль зүйн байнгын хороо дүгнэлт гаргаад зөрчиж үү, зөрчөөгүй юу гэж дүгнэлт гаргах юм бол бас энэ буруу болно. Яагаад гэвэл манай байнгын хороо тийм дүгнэлт гаргадаг газар биш. 

Гуравдугаарт, Нямдорж гишүүн нэг байр сууринаас ярьж байна. Бусад гишүүд нэг байр сууринаас ярьж байна. Энэ дээр 3-ны 2 гэдэг тийм хэмжээнд гаргах нь зөв үү, үгүй юу гэдэг асуудал ярих юм бол тэр манай хорооны асуудал биш. Үндсэн эцсийн хэлэлцүүлгээ бэлтгэж байгаа Байнгын хорооны асуудал. Бид энд ерөөсөө дуугарч манай Байнгын хорооноос асуудал ярих хэрэг байхгүй. Энэ бол бодлогын асуудал болж хувирч байгаа юм. Тийм биз. Хууль эрх зүйн утгаар нь биш. Ийм юмнуудаа бид нар яг барьж явахгүй бол бид нар өөрсдөө бас Үндсэн  хууль, Үндсэн хуулиар тогтоогдсон горим, дэглэм юмнуудаа өөрсдөө зөрчих юмруу хөтлөөд байгаа урилга болж хувирах гээд байна гэж нэгд хэлье.

Хоёрт, нэгэнт ярьсан юм. Гэхдээ уул нь манай байнгын хороон дээр ярихын хэрэггүй гэж хэлсэн мөртлөө, санаагаа нэгэнт Нямдорж гишүүн хэлсэн учраас 3-ны 2-ын босгын тухай асуудал магадгүй үндэслэлүүд сонсогдож байна. Дөнгөж гаргаж байгаа хууль, цаашаагаа засварууд гарч болзошгүй, тэр нь зүгээр ердийн техникийн шинжтэй засварууд, янз янзын засварууд гарч болзошгүй, тэр болгон дээр 3-ны 2 гээд байх юм бол хүндэрнэ гэсэн ийм зүйлүүд байна л даа. Заримдаа зарим үндсэн заалтуудыг нь хүртэл 3-ны 2-оор энэ заалтыг өөрчлөх асуудал, бүхэлдээ хууль биш. Энэ энэ заалтуудыг өөрчлөх асуудал 3-ны 2-оор шийднэ гэж ч хийж болно, хийх тохиолдлууд ч гарч болно. Хийсэн тохиолдол ч байж болох юм байгаа юм.

Би ойлгодогоороо юу гэхээр энэ бол хамгийн энэ хуулийн гол том үзэл санааг нь би ярья. Хэнд хэдэн төгрөг өгөх гэж байгаа, ямар хэлбэрээр өгөх гэж байгаа нь биш. Ерөөсөө монголын баялаг бол ард түмний өмч бөгөөд төрийн мэдэлд байна гээд ард түмний өмч гэдэг утгаар нь ард түмэн болгон түүнээс хувь хүртэх ёстой юмаа гэдэг тэр асуудлыг тунхаглаж, хүлээн зөвшөөрч гаргаж байгаагаараа энэ бол том хууль. Энэ бол ард нийтийн санал асуулга асууж байгаатай адил хууль. Энэнээс хүртэхгүй иргэн байхгүй. Энд ямар хувьцаа билээ? Давуу эрхийн хувьцаа гэдэг хүн болгонд хамааралтай болгож өгч байгаагаараа энэ бол агуу том, бүх хүний эрх ашиг хөндөгдөж байгаа хуулийн агуулгаар энэ хуулийг өөрчлөх тухай асуудал яривал энэ өөрөө 3-ны 2-оор  шийдэх ёстой гэдэг нь ард нийтийн санал асуулга явуулах эсэх тухай асуудлыг шийдэж байгаатай яг утга санаа нэг юм.

Энэ үүднээсээ 3-ны 2 гэж оруулж байгаа санаа бол эндээс үүсмэл ийм санаа. Тэрүүгээрээ байж байх ёстой гэсэн байр сууринаас өмнө нь би энийг ерөөсөө шүүмжлээгүй. Өмнөх энэ байр суурин дээрээ байгаа юм. Ийм л юм шүү дээ. Тийм учраас Байнгын хорооны даргаа, ерөөсөө бид нар энэ Хууль зүйн байнгын хороогоор яриад байх асуудал энд алга байна. Нөгөө үндсэн байнгын хороо 3-ны 2 уу, энэнийгээ буулгах уу гэдэг асуудлаа өөрсдөө тэндээ зөвшилцөөд 3-ны 2-оос дээш саналаараа өөрсдөө энийгээ 3-ны 2 биш ердийнх болгоё гэвэл тэгж л шийднэ биз. Тэгж шийдэхгүй гэвэл 3-ны 2-оороо чуулган руугаа орж ирээд тэгээд яригдана биз. Ийм л юм байх юм. Хууль зүйн байнгын хорооны даргаа. Ингэж л шийдээсэй гэж бодож байна.

Х.Жекей:-З.Энхболд гишүүн

З.Энхболд:-Энэ хуулийн 10.5-д бас тодорхой ажил мэргэжилтэй хүнийг ажил мэргэжлээр нь ялгаварлан гадуурхсан юм орчихоод байгаа юм. ТУЗ-ын дарга, гишүүнд зөвхөн эдийн засаг, банк, санхүү, эрх зүй гээд 3-хан мэргэжил заачихаад байгаа юм. Энэ дахиад Үндсэн хууль руу очьё гэвэл очихоор заалт учраас одоо ийм юм ярьж байгаа дээрээ эрх зүйн болон бусад чиглэлээр гэдэг тодруулга оруулаад өгчихвөл Үндсэн хууль зөрчихгүй болно. Тэгэхгүй бол одоо оюутан болж байгаа бүх хүүхдүүдийг чи нэг бол эдийн засаг, нэг бол банк санхүү, нэг бол эрх зүй бол гэдэг ийм булан руу шахах гээд байна шүү дээ. Яагаад биологич байж болдоггүй юм, яагаад геофизикч байж болдоггүй юм гэдэг асуулт зөндөө гарна шүү дээ. Тэгээд би ийм санал гаргаж байгаа, энийг дэмжиж өгөөч.

Х.Жекей:-Тамгын газрын тайлбар сонсоё.

Ж.Сүхбаатар:-Гончигдорж гишүүн түрүүнд гол үзэл санаа хөндөгдөхгүй ёсгүй гэж. Тэгэхээр энэ бол Хүний хөгжил сангийн тухай хуульд нэмэлт, өөрчлөлт оруулах асуудлыг ярьж байгаа байхгүй юу. Нэмэлт өөрчлөлт оруулах асуудал чинь шинэчилсэн найруулга гэдэг юмуу хүчингүй болсонд тооцох тухай асуудал биш шүү дээ. Яг л тэр хуулийн чинь үндсэн үзэл санаа алдагдахгүйгээр нэмэлт өөрчлөлт оруулж байх ийм л асуудлыг зохицуулсан тэр ирцийн асуудал байгаа байхгүй юу. Асуудал шийдэх квот байгаа байхгүй юу.  Тэгэхээр зэрэг таны хэлдэгээр харин ч энэ Хүний хөгжил сангийн тухай хуулийн үзэл санаа алдагдахгүйгээр зүгээр энийг засан сайжруулахын тулд, Хүний хөгжил сангийн тухай хууль, түрүүний хэлдгээр энэ бол улс төрийн бодлого. Улс төрийн бодлогод засвар өөрчлөлт ороход тэр олонхи маневрлах бололцоогоо харин авч үлдэж байгаа, харин үзэл санаа нь яг хэвээрээ үлдэж байгаа байхгүй юу, нэмэлт өөрчлөлт оруулж байгаа учраас.

Энэ чинь өөрөө улсын төсвийн бүрэлдэхүүн хэсэг учраас улсын төсвийн тодорхой нэг хэсэг нь болохоор ийм квотоор явдаг байж болохгүй шүү дээ. Бусад улсын төсвийн хэлэлцэж байгаа асуудлууд нь ердийн байдлаар явж байхад.

Х.Тэмүүжин:-Жекей даргаа одоо хэлэлцэж байгаа асуудлуудаа жаахан хумихгүй бол манай байнгын хорооноос гарах гэж байгаа шийдвэр нь хэлэлцэж байгаа асуудал чинь энэ хууль чинь өөрөө Үндсэн хуультай юмуу, юутай зөрчилдөж байна уу, үгүй юу гэдэг асуудал байгаад байдаг. Гэтэл энэ дээр чинь улс төрийн шийдвэр яриад байхаар улс төрийн шийдвэртэй холбоотой юм гаргачихаар дараа нь юу болох вэ гэхээр энэ жишгээрээ УИХ бусад хууль тогтоомж дээр 3-ны 2 гэдэг юмуу квот тогтоох бололцоогүй болно шүү.

Тийм учраас улс төрийн шийдлүүдээ нөгөө харьяалж байгаа байнгын хороодууд дээрээ гарга. Энэ дээрээс хэрвээ үнэхээр Үндсэн  хууль зөрчсөн юмуу тийм юмнууд нь харагдахгүй байна гэх юм бол санал хураахгүй бас гарах ёстой шүү. Санал хураагаад явах юм бол энэ бүр хачин байдалд орно шүү.

Х.Жекей:-Энэ бол эцсийн хэлэлцүүлэгт байгаа. Та нар мэдэж байгаа, эцсийн хэлэлцүүлэгт байгаа. УИХ-ын чуулганы хуралдааны дэгийн тухай хуулийн 23.2.2-т ингэж заасан байна. Нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл, заалт хоорондоо, эсвэл мөрдөгдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд Хууль зүйн байнгын  хороо ийм санал дүгнэлтийг дэмжсэн бол энийг цаашаа санал хураагаад шийдэх ёстой гэдэг нь ойлгомжтой байна.

Тийм учраас Тамгын газраас… дэмжих үү, үгүй юу гэдгээ ярьж байна шүү дээ. Тийм учраас санал хураах нь зайлшгүй болох гээд байна шүү дээ. Нэгэнтээ асуудлаа бүгдээрээ хэлэлцье гээд бүгдээрээ гар өргөөд баталчихсан. Дараагаар нь явж байгаа, дараа нь гишүүн санал гаргах гэж байгаа, тэр саналыг дэмжих үү, үгүй юу гэдэг асуудал ярих гээд байна шүү дээ. Тийм учраас энд улс төр гээд юм яриад байх юм байхгүй, хуулийнхаа хүрээнд ажил явагдаж байна.

Ингээд өөр санал хэлэх гишүүд байна уу? Тамгын газраас тайлбар хийлгэх үү?

С.Баярцогт:-Би асуулт асуугаад, санал  хэлье. Би юу гэж асуух гээд байгаа юм бэ гэхээр хэдэн заалтан дээр Үндсэн хууль зөрчсөн байж магадгүй гэж ярьж байгаа юм бэ? ганцхан заалт юмуу? Энхболд гишүүн дахиад нэг заалт яриад байна шүү дээ.

Х.Жекей:-Тамгын газар тайлбар хэлээдэх.

Д.Дэмбэрэл:-Үндсэн хуулийн зөрчилтэй гэдэг нь ч арай үгүй юм шиг байна. Тамгын газрын байр суурийг сонсоё. Хууль хооронд зөрчил байна уу, үгүй юу?

Д.Насанжаргал:-З.Энхболд гишүүний тавьсан саналтай холбогдуулаад Дэгийн хуулийн талаар тайлбар хэлье. Энэ дээр тайлбар өгөх хэрэгтэй байна. Яагаад гэвэл эцсийн хэлэлцүүлэгт байж байгаа төсөл. Холбогдох байнгын хороо нь эцсийн хэлэлцүүлэг хийчихсэн, эцсийн хэлэлцүүлгээр ерөөсөө 3-хан тохиолдолд л санал хураалт явуулдаг. Энэ юу гэхээр нэгдүгээрт, гүйцээн боловсруулахаар гээд нээлттэй үлдээчихсэн асуудлаар. Байнгын хороо энийг анхаараад эцсийн хэлэлцүүлэгт оруулаад ир гээд нэг ийм асуудлаар.

Хоёрдахь нь болохоор зэрэг хууль тогтоомж зөрчсөн заалт байна уу, үгүй юу. Тэгээд энэ Хууль зүйн байнгын хороогоор дэмжигдсэн бол гээд.

Гуравдугаарт, нэгдсэн чуулганаар санал хурааж дэмжигдсэн саналыг дахин санал хураалгах шаардлагатай гээд тухайн байнгын хорооны 3-ны 1 нь байхаа, саналаар санал хураалгах гэж нэгдсэн чуулганд оруулж байгаа бол ерөөсөө ийм 3-хан тохиолдолд оруулна.

Тэгэхээр З.Энхболд гишүүний энэ санал би хамаарахгүй, боломжгүй гэж үзээд байна, нэгдүгээрт.

Хоёрдугаарт, яагаад боломжгүй гэж үзээд байна гэхээр Үндсэн хууль зөрчсөн гэдэг…

З.Энхболд:-Үгүй, үгүй. Одоо ингэчихээр чинь бас нэг хүн очоод Үндсэн хууль зөрчсөн, ажил мэргэжил ялгаварласан гээд эхэлбэл яах юм бэ?

Д.Насанжаргал:-Тэгэхээр Үндсэн хууль зөрчсөн гэж бас үзэж болохгүй л дээ. Яагаад гэвэл маш олон хуулин дээр ийм албан тушаалд ийм ийм тодорхой шаардлагууд тавьчихсан байж байгаа. 

Д.Дэмбэрэл:-Хууль хооронд зөрчил байна уу, үгүй юу? Үндсэн хууль зөрчсөн юм алга байна. Байхгүй юу?

Ж.Сүхбаатар:-Яг хууль зөрчсөн асуудал гэвэл яг энэ заалтаар үзэхэд төсвийн УИХ-ын чуулганы хуралдааны дэгийн тухай хуульд заасан төсөв хэлэлцэх 25.8 байхаа тэрнийг зөрчиж байгаа юм. Яагаад гэвэл төсөв хэлэлцэж байхад бусад төсвийн зүйл заалтууд болохоор яг энэ журмаар 1, 2, 3, 4-р хэлэлцүүлэгт ороод байхад хуралдаанд оролцсон олонхиороо яваад болдог. Ганцхан энэ Хүний хөгжил сангийн тухай хуулийн асуудал дээр энэ чинь төсвийн бүрэлдэхүүн хэсэг байгаа биз дээ.

Х.Жекей:-Баярцогт гишүүн асууя

С.Эрдэнэ:-Энэ чинь хууль батлах асуудал дээр дараа хуулинд аливаа өөрчлөлт орох асуудал дээр 3-ны 2 гэсэн асуудал орж байгаа болохоос биш Хүний хөгжил сангийн төсөв зардалтай холбоотой хэлэлцүүлэг дээр 3-ны 2 гэсэн асуудал байхгүй шүү дээ.

Х.Жекей:-Баярцогт гишүүн асуултаа асууя.

С.Баярцогт:-Би Хууль зүйн байнгын хороо бол энэ асуудлыг эцсийн хэлэлцүүлэгт бэлтгэж хэлэлцэж байна гэж ойлгож байна. Эндээс дүгнэлт гарна гэж ойлгож байна. Тийм учраас би нэгдүгээр хэлэлцүүлэг дээр өөрөө гаргаад олонхи болгочихсон саналаа энэ чуулганы хуралдаан дээр нөхцөлтэйгээр татъя гэж байгаа. 15.3-ыг улсын төсөв дээр байгаа нийгмийн халамжийн тодорхой арга хэмжээнүүдийг Монгол Улсыг хөгжүүлэх сангаас санхүүжүүлэх нөхцөлтэйгээр 15.3-ыг татаж байна.

Д.Дэмбэрэл:-Би чуулганы хуралдааныг тэнд цуглуулж байя. Та нар асуудлаа яриад шийдэх дөхөж байх шиг байна.

Х.Жекей:-Бид зөвхөн 19.2-оор асуудал ярьж байгаа. Тийм учраас Баярцогт гишүүн хэрэв татуулах санал гарах юм бол УИХ-ын чуулган дээр саналаа татаж авах эрхтэй шүү дээ. Тэрэн дээр асуудал ярина. Байнгын хороон дээр ярих, энэ асуудал одоо ярьж байгаа асуудал биш шүү дээ. Тийм учраас бид ярихгүй. Манайх биш.

За ингээд санал гаргаад гишүүд хэлэлцэж буй асуудалтай холбогдуулж үг хэлж дууслаа. Одоо санал хураалт явуулна. Би санал гаргаж байгаа юм. Би томъёоллоо уншъя.

Хүний хөгжлийн сангийн тухай хуулийн төслийн 19.2 дахь хэсэг УИХ-ын Байнгын хорооны болон нэгдсэн хуралдаанд оролцсон гишүүдийн гуравны хоёроос доошгүй хувь нь дэмжсэнээр Хүний хөгжил сангийн тухай хуульд нэмэлт, өөрчлөлт оруулж болно гэснийг хасъя гэсэн санал оруулж байгаа юм.

С.Эрдэнэ:-Жекей даргаа та хэлэлцэх асуудлаа батлуулахдаа, бүр тэгж ярих юм бол Үндсэн хууль зөрчсөн эсэх асуудлаар гэсэн томъёоллоор та санал хураалгасан. Одоо гарч байгаа наад томъёолол чинь шал эсрэг гарч байна шүү дээ.

Х.Жекей:-Яалаа гэж. Би хэлэлцэх асуудлаа ингэж тавьсан шүү дээ.

С.Эрдэнэ:-Ямар үндэслэлээр хасна гэж байгаа юм бэ? Ямар хууль зөрчсөн болоод хасъя гэж оруулж байгаагаа томъёол л доо.

Х.Жекей:-Одоо гишүүн саналаа орууллаа, ингээд санал хураана, дэмжиж байгаа нь гараа өргөнө үү. Хууль хоорондоо зөрчил байна, тийм учраас энийг эцсийн хэлэлцүүлэгт байгаа учраас Байнгын хорооны тэр… Хоёр хууль гээд бид яриад байгаа шүү дээ. Хүний хөгжил сангийн тухай хуулийн төслийн 19.2 дахь хэсэгт УИХ-ын байнгын хорооны болон нэгдсэн  хуралдаанд оролцсон гишүүдийн 3-ны 2-оос доошгүй нь дэмжсэнээр Хүний хөгжил сангийн тухай хуульд нэмэлт, өөрчлөлт оруулж болно гэсэн байна. Төслийн энэхүү заалт нь Үндсэн хуулийн 27-р зүйлийн 6 дахь хэсэгт УИХ-ын чуулганы болон Байнгын хорооны хуралдааныг гишүүдийн олонхи нь хүрэлцэн ирснээр хүчинтэйд үзэж хуралдаанд оролцсон гишүүдийн олонхийн саналаар асуудлыг шийдвэрлэнэ.

Мөн УИХ-ын чуулганы хуралдааны дэгийн тухай хуулийн 3-р зүйлийн 3.1-д хуралдаан хууль дээдлэх, асуудлыг чөлөөтэй хэлэлцэж, цөөнхийн саналыг хүндэтгэн сонсож, олонхийн саналаар шийдвэрлэх зарчмыг удирдлага болгоно гэсэн заалтыг хуулийн заалтуудтай зөрчилдөхөөр байна. Тийм учраас би энэ саналыг  оруулж байгаа юм.Энэ бол миний санал. Би саналаа хураалгах эрхтэй биз дээ. За ингээд би ийм санал оруулж байна. Энийг дэмжиж байгаа гишүүд… Гишүүн санал оруулж хураалгаж болохгүй юмуу?

Р.Гончигдорж:-Биш, бидэнд тийм эрх мэдэл байхгүй. Эрх мэдлийг хэтрүүлнэ гэдэг асуудал руу орж байна.

Х.Жекей:-Эрх мэдлийг хэтрүүлж байгаа юм байхгүй шүү дээ.

Ч.Сайханбилэг:-Зөвхөн таны наад уншсан томъёоллоос чинь болж Үндсэн  хууль зөрчсөн заалтыг Хууль зүйн байнгын хороо эсэргүүцэж босгож ирж байгаа юм шиг харагдаад байна шүү дээ. Битгий тэг л дээ.

Х.Жекей:-Хууль хоорондоо зөрчилдөж байгаа заалтыг л хасъя гэж байгаа шүү дээ.

С.Эрдэнэ:-Ганцхан санал хэлье. Үндсэндээ энэ Тамгын газрынхан хариуцлагагүй байгаа байхгүй юу. Юу зөрчилдсөн юм, ямар хуультай зөрчилдсөн юм, яасан талаар алгын чинээ цаас ч бэлдээд өгөгүй л байхгүй юу. Эндээс амаараа нэг асуудал оруулж ирж та батлуулсан түрүүнд. Тэгэхдээ Үндсэн хууль зөрчсөн эсэх асуудлаар та хэлэлцэх асуудлыг батлуулчихаад, одоо болохоор хууль хоорондын зөрчил яриад, тэгээд яг ямар хууль нь ямар хуультайгаа зөрчилдсөн тухай асуудлаар тодорхой томъёолол байхгүй, зүгээр хасъя гэсэн санал оруулж ирээд ингээд. Энэ чинь өөрөө ний нуугүй хэлэхэд асуудал оруулж ирж байгаа Тамгын газрын ажилчдын хариуцлагагүй л асуудал байхгүй юу. Бүхэл бүтэн Хууль зүйн байнгын хороогоор гаргах гэж байгаа шийдвэр чинь өөрөө цаашдаа үр дагавар нь ямар байх ва гэдгээ бид нар бас маш сайн бодох ёстой шүү дээ.

Ч.Сайханбилэг:-Байнгын хороо аягүй их цочиж хуралдаж байгаа байхгүй юу, өнөөдөр. Тамгын газрын ажилтнууд сайн судлаад яасан бол өнөөдөр ингэж цочиж хуралдах шаардлага байхгүй шүү дээ. Тэгээд цочиж хуралдангуутаа цочсон шийдвэр гаргах гээд байна шүү дээ.

Х.Жекей:-Хэлэлцэх асуудлыг танилцуулсан. Би дахиад уншаад өгчихье. Хүний хөгжлийн сангийн тухай хуулийн төслийн зарим заалт холбогдох хууль тогтоомжид нийцэж буй эсэх /эцсийн хэлэлцүүлгийн шатанд/ байгаа энэ хууль УИХ-ын чуулганы хуралдааны дэгийн тухай хуулийн 23.2.2-т нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйлт хоорондоо эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд  Хууль зүйн байнгын хороо ийм саналыг дэмжсэн бол гэсэн асуудлыг хэлэлцье гэж бид гар өргөж баталсан. Тэрнийг хэлэлцэж байгаа.

Д.Одбаяр:-Үндсэн хуулийн хэлэлцүүлэг бишээ, тэр бол үнэн. УИХ-ын дэгийн тухай хуультай зөрчилдөж байна гэдгийг Байнгын хороо хэлэлцээд одоо бид нар тогтоох гэж байна. Саналаа хураагаад. Тэгэхээр одоо тэр томъёолол бол Үндсэн хуулийн тийм заалт гэдэг юм байхгүй. УИХ-ын тухай хууль юмуу, дэгийн тухай хууль юмуу, ийм заалт, мөн нөгөө нэг өмнөх дэгэн дээр юу байсан гэхээр тухайн хууль доторх заалтууд хоорондоо зөрчилтэй ийм үндэслэл аль аль нь байсан байхгүй юу. Тэгэхээр одоо Үндсэн хуулийн асуудал биш байхгүй юу. Тэгэхээр холбогдох ийм хуулиудтай зөрчилдөж байна гэдгийгээ Байнгын хороо гишүүд нь саналаа хэлээд хэлэлцүүлгийн явцад бид нар тогтоож байна шүү дээ, зөрчилдөж байна гэдгээ. Одоо тогтоож байна, санал хурааж тогтоох гэж байна.

Ц.Нямдорж:-Асуудалд ингэж тал талаасаа хачин хандаж болохгүй шүү дээ. Их Хурлын гишүүн хүн мөрдөж байгаа хууль тогтоомжтой зөрчилдөж байна гэсэн санал Тамгын газраас ирэхээр нь Байнгын хорооны дарга энэ асуудлаар санал хураах нь зүйтэй байна гэж үзэж байна. Энэ Жекей гэдэг хүн чинь Их Хурлын гишүүн мөн биз дээ, санал хураалгах эрхтэй шүү дээ. Саналаа хураалгаад хууль хоорондын зөрчил гэдэг л асуудал тавьж байна шүү дээ. Их Хурлын хуультайгаа зөрчилдөж байна. Тэгээд л тэр саналаараа санал, дүгнэлт Их Хуралд танилцуулна шүү дээ. Маш тодорхой хууль хоорондын зөрчлийг сая уншчихлаа. Нэг хэсэг нь шахаад, нэг хэсэг нь эсрэгүүцэж байгаа юм шиг тэгээд санал хураахгүй асуудалд хандаж болохгүй биз дээ.

Ч.Сайханбилэг:-Нямдорж сайдтай би санал нэг байна. Жекей дарга бол Их  Хурлын гишүүн байхгүй юу. Та Их Хурлын яг бид нартай адилхан гишүүн учраас хууль зөрчсөн  гэдгийг та түрүүлж тогтоох эрх байхгүй таньд. Одоо харин хууль зөрчсөн үү, үгүй юу гэдгээ санал хураалтаараа тогтооё. Тэр тогтоосныгоо Их Хурал руу явуулах ёстой. Ийм юм л хэлээд байгаа шүү дээ. Хууль зөрчсөн үү, үгүй юу гэдгээ санал хураалтаараа тогтоогоод явах ёстой.

Х.Жекей:-Энэ зөрчилдөхөөр байна гээд санал оруулж ирж байна шүү дээ. Тэрнийг чинь санал хураагаад шийднэ биз дээ. 

Гончигдорж гишүүн

Р.Гончигдорж:-Уучлаарай, 3-ны 2 шаардлагагүй юмаа, шаардлагатай юмаа гэдэг асуудал бол өөрөө үндсэн байнгын хорооны өөрийнх нь асуудал. Бид нар энийг нэг өөрчлөхийн тулд ямар хаалгаар оруулчихаж болох вэ  гэж хаалга хайгаад, тэгээд буруу хаалгаар орсныхоо төлөө будилчих гээд байнаа гэж би хамгийн товчхоноор хэлмээр байна. Энийг заавал хууль хоорондоо зөрчилдсөн бол гэх юм бол нэг өөрчилж болдог гэсэн 3 хаалганы 1 хаалгаар нь заавал энийг чихэж оруулах гээд байна шүү дээ. Хэрэв энийг ингэж хийж оруулах юм бол Их Хурлын тухай хууль, Дэгийн тухай хууль, бусад хуулинд. Тэгвэл түрүүнд хийсэн Ард нийтийн санал асуулгын тухай хуулийг ч гэсэн одоо тэрнийг хүчингүй болгох асуудлаа ярь.

Ерөөсөө энэнээс цаашаа 3-ны 2-оор өөрчилье гэсэн хууль гаргаж болохгүй гэдгийг шууд энэ дээрээ бид нар нотолчих гээд байна шүү дээ. Зөвхөн шалтгаан нь тэнд л байгаа шүү дээ. Өөр хэрэг Нямдорж гишүүний хэлсэн шиг, энэ чинь анхан баталж байгаа хууль, цаашаа янз янзын өөрчлөлт орж болно, ер нь 3-ны 2 гэж эхэлж хатуу ярих шаардлага байгаа юмуу, үгүй юмуу гэж ярих юм бол бодлогын асуудал байгаа байхгүй юу. Бодлогын асуудлаараа 3-ны 2 нь зөв үү, буруу юу гэдгийг тэнд өөр нэг хаалга руу оруулснаараа маш олон зүйлийг бид сандаргаж хаячих гээд байна шүү дээ. Нөгөө жоомоо устгах гээд байшингаа шатаана гэдэг юм руу орчих гээд байна шүү дээ. Энийгээ бод л доо.

Тэгэхгүй бол энэнтэй чинь ерөөсөө л бүх юм адилсгагдаж явна шүү дээ. Энэ л ингэсэн бол бусад бүх юм яг л энэ л хаалгаар орж гарна. Энэ чинь маш том үр дагавар руу хүрчих гээд байна шүү дээ. Тийм учраас бид нар Хууль зүйн байнгын хороо энэ асуудал 3-ны 2-оор шийдэх үү, үгүй юу гэдэг асуудал хууль зөрчсөн болон бусад асуудалтай холбогдуулан авч хэлэлцэх бололцоо шаардлага байхгүй байна гэж Хууль зүйн байнгын хороо орлоо. 3-ны 2-оор өөрчлөх тухай асуудал байгаа бол тэр үндсэн байнгын хороо энийг хэлэлцдэг Дэгийн тухай хуулийнхаа дагуу асуудлаа шийдэх нь зүйтэй гэж үзлээ гэж. Ерөөсөө энэнээс өөр үг манай хорооноос гарч болохгүй гэж. Гарах юм бол энэ өөрөө буруудна шүү. Тэр тусмаа Жекей гишүүн гишүүнийхээ хувьд асуудал тавьж байгаа боловч Байнгын хорооны дарга гэдгийнхээ хувьд яг энэ өөрөө ийм юм руу орох гэж байна гэж мэдэрсэн, мэдэж байгаагийнхаа үүднээс Байнгын хороогоо эндээс авч гарах үүрэг таньд байгаа байхаа. Байнгын  хороогоо ийм асуудлаас авч гарах үүрэг нь чухамхүү Байнгын хорооны даргад байгаа шүү. Дарга гэдэг хүний нэг том үүрэг нь энэ шүү.

Тийм учраас гишүүд ингэхгүй байна, би гишүүнийхээ хувьд тавья гээд тэр нь өөрөө ийм асуудал руу хөтлөх юм бол их буруу юм болно. Тийм учраас дарга байх гэдэг бол заримдаа олон юмнаас татгалзах шаардлага үүсдэг юм билээ шүү гэж таньд бас хэлмээр байна.

Х.Жекей:-Баярцогт гишүүн

С.Баярцогт:-Хэлэлцэж байгаа асуудал маань өөрөө одоо бол нэг хууль нөгөө хуультайгаа зөрчилдөж байгаа тухай асуудал биш Үндсэн хуулийн нэг зарчмыг  хуульчлах гэж байгаа тийм асуудал руу очиж байна шүү дээ. Өөрөөр хэлбэл, энэ байгаа байдлаар нь санал хураалгаад, таны санал болгож байгаагаар. Тэгэх юм бол цаашдаа бүх хууль зөвхөн 50+1-ээр батлагддаг гэсэн ийм жишиг үүсгэх гэж байгаа байхгүй юу. Ер нь органик хуулиудыг Үндсэн хуулиас урган гарч байгаа органик хуулиудыг 3-ны 2-оор бид нар батлах ёстой. Тэр зарчим дээр бид нар Сонгуулийн хууль, УИХ-ын хууль, Засгийн газрын хууль, Улс төрийн намын  хууль. Энэ чинь улс төрийн намын сонгуультай маш чухал холбоотой, амлалттай холбоотой хууль байхгүй юу. Тийм учраас 3-ны 2 гээд. Ийм зарчмуудаа бид нар оруулахгүй бол Хууль зүйн байнгын хороо 2 хуулийн зөрчил барьж байгаа юм шигээр жишиг тогтоогоод хуульчлах гэж байна шүү дээ. Энүүгээрээ алдаа болж байгаа юм. 

Жекей даргаа. Та бол зөвхөн нэгхэн удаагийн тохиолдол ярьж байгаа биш байхгүй юу. Цааш цаашдаа Үндсэн хуулийн зарчмыг хуульчилж тогтоож байгаа ийм буруу жишиг рүү оруулж байгаа шүү гэдгийг анхаарах хэрэгтэй.

Х.Жекей:-Би УИХ-ын гишүүний хувьд саналаа оруулж хураалгах гэж байгаа. Байнгын хорооны даргын хувьд хурал удирдаж байгаа. Тийм учраас би саналаа дахиж уншаад хураалгая. 

Хүний хөгжлийн сангийн тухай хуулийн төсөл дотор энэ асуудлыг Хүний хөгжлийн сангийн тухай хуулийн төслийн 19.2 дахь хэсэг УИХ-ын Байнгын хорооны болон нэгдсэн хуралдаанд оролцсон гишүүдийн 3-ны 2-оос доошгүй хувь нь дэмжсэнээр Хүний хөгжил сангийн тухай хуульд нэмэлт өөрчлөлт оруулж болно гэснийг хасах тухай саналыг оруулж байна. Ингээд дэмжиж байгаа гишүүд гараа өргөнө үү.

С.Баярцогт:-Би санал хэлье. Та юугаар хураалгах ёстой вэ гэхээр Хүний хөгжлийн сангийн тодорхой заалтууд нь бусад хуультай зөрчилдөж байна уу, үгүй юу гэдгээр хураалгана. Зөрчигдсөн энэ энэ заалтууд нь зөрчигдсөн гэж үзвэл байнгын хороо руу  нь өгөөд тэрнийгээ дахиж ажиллуулах ёстой байхгүй юу. Тэгэхгүй одоо шууд нэг заалт уншаад тэр заалт нь зөрчигдөж байгаа учраас хасъя гээд буруу уншаад байгаа байхгүй юу. 

Х.Жекей:-19.2 бол хууль зөрчигдөхөөр байна. Тийм учраас энийг хасъя гэсэн саналаар орж ирж байна. 

С.Баярцогт:-Та бол энэ дээр Хууль зүйн байнгын хороо ганцхан юу хийх ёстой гэхээр тэр заалт, тэр хуультай зөрчигдсөн…

Х.Жекей:-Би харин тэрүүгээр зөрчигдөж байна гээд…

С.Баярцогт:-Та хасъя гэж хураах эрх байхгүй, энэ чинь хуультай нийцэж байна уу, үгүй юу? Тэгвэл бүх хууль энэ таны процедураар явах юм бол бүх Байнгын хороогоор хэлэлцэгдчихээд Хууль зүйн байнгын хороо руу ирж шүүлтүүрээр ороод тэгээд УИХ руу ордог ийм процедуртай болчих гээд байгаа байхгүй юу.:

Х.Жекей:-Хууль зүйн байнгын хорооны бас нэг үүрэг нь биз дээ. За саналаа хураалгая. Энэ хууль зөрчигдөхөөр байна, тийм учраас энийг хасъя гэж байна. 

Ц.Нямдорж:-Сая 19.2 чинь Их Хурлын хуулийн тийм тийм заалттай зөрчилдөж байна гэсэн томъёоллоор санал хураалгачих.

Х.Жекей:-За тэгье. Хүний хөгжлийн сангийн тухай хуулийн төслийн 19.2 дахь заалт нь УИХ-ын чуулганы хуралдааны Дэгийн тухай хуулийн 3-р зүйлийн 3.1-ийг зөрчиж байгаа учраас хасъя гэсэн санал хураалт явуулъя.

Ц.Нямдорж:-Хасъя гэдэг хэрэггүй. Хасъя гэхгүй ээ. Дэгийн хуулийн төддүгээр зүйлтэй зөрчилдөж байна гэсэн санал хураалт л явуулчих, тэгээд болно.

Д.Оюунхорол:-Тамгын газар бас энэ мэргэжлийн байнгын хороондоо зөвлөгөөгөө өгөөч, томъёоллоо бичиж өгөөчээ. Инээдтэй юм яриад марзагануулаад суулгаад байх юм. Тамгын газрын хуулийн зөвлөхүүд наад юмнуудаа бичиж цаасаа гаргаж өгөөчээ. Ер нь хуулийг дуртай хүн болгон дуртайгаараа тайлбарладаг энэ жишиг байж болохгүй шүү дээ. Зарчмын шал хоёр өөр юм ярьж байна шүү дээ. Нэг нь Үндсэн хууль зөрчсөн үү гэж нэг асуугаад, нэг талд нь болохоор УИХ-ын Дэгийн тухай хуулийн 23-ын 2-ыг зөрчсөн юмуу гэж асууж байна шүү дээ. Наадах чинь шал хоёр өөр юм яриад байна шүү дээ. Наадахаа зарчмын хувьд энэ Тамгын газар жаахан зөв тайлбарлаачээ.

Х.Жекей:-Тамгын газар тайлбар хэлчих, тэгээд хураана.

Д.Насанжаргал:-Ажлын албанаас ерөнхийдөө Жекей гишүүнд юм бичиж өгсөн байна л даа. Тэгэхдээ түрүүний Баярцогт гишүүний тайлбарласнаар яг зөв. Ерөнхий зарчмаар нь уг нь санал хураах ёстой. Тэр зарчмыг дэмжчих юм бол нөгөө саналын томъёоллоо тэр төслөөсөө хасах уу, үгүй юу гэдэг асуудлаа дараа нь хоёр санал санал хураалт явуулах юм, үндсэндээ. Тэгэхээр эхлээд төслийн 19.2 дахь заалт нь Үндсэн хууль болон Дэгийн хуулийн заалт зөрчсөн гэдгээр санал хураалт явуулах ёстой. Яагаад гэвэл босоо санал аль саналыг нь босоо саналд тооцогдох вэ гэдэг нэг асуудал дэгээр гарч ирж байгаа юм. Тэгэхээр энэ…

Д.Оюунхорол:-Үндсэн хуулийг зөрчсөн гэдэг тайлбарыг УИХ хийхгүй биз дээ, тэгэхээр та тэгж тайлбарлаж болохгүй шүү дээ.

Д.Насанжаргал:-Би Үндсэн хууль тайлбарлаж байгаа юм биш. Би дэг тайлбарлаж байна л даа. Жекей гишүүн өөрөө санал гаргаад, энэ санал хураалтыг явуулах гэж байгаа учраас Их Хурлын гишүүнийхээ хувьд босоо санал нь Жекей гишүүний гаргасан санал гэж ингэж ойлгоод байна.

Ц.Нямдорж:-Жекей даргаа, та битгий зөрүүдлээд бай л даа. Зүгээр тэр дэгийн хуулийг зөрчиж байна гэсэн томъёоллоор л санал хураалга. Тэгээд болно.

Х.Жекей:-Дэгийн тухай хуулийн 3-р зүйлийн 3.1 нь Хүний хөгжлийн сангийн тухай хуулийн 19.2 зөрчигдөж байгаа учраас энэ дээр би саналаа оруулж ирж байна. Найруулгыг нь хийгээрэй. 

Ц.Нямдорж:-Энэ 3-ны 2-ын түгжээ бол ална шүү. Хаашаа ч хөдөлгөж болдоггүй, хуулийн өөрчлөлт хийж болдоггүй, бодлогын өөрчлөлт хийж болдоггүй. Яг нарийн түгжээс хийх юм бол нэг л юм байна. Энэ Улс төрийн намуудын, Их Хурлын сонгуулийн хуулинд, Ерөнхийлөгчийн сонгуулийн хуулинд, Орон нутгийн сонгуулийн хуулинд энэ эд хөрөнгийн чанартай, нийгмийн чанартай амлалтуудыг улс төрийн аливаа нам, нэр дэвшигч гаргахгүй гэсэн томъёоллоор хийгээд, тэгээд энэ дээр 3-ны 2-ын түгжээ хийж өгөөд… Баярцогт гишүүнийг би Их Хурлын дарга байхдаа ажлын хэсэг байгуулсан ерөнхий санаа нь тэр байсан юм шүү дээ. 3-ны 2-оор түгжиж хаяад энэ бүх утгагүй амлалтуудыг, эх орныг нураадаг амлалтуудыг байхгүй болгох ийм юм хийх гэж байгаа бол Сонгуулийн хуулинд хийх ёстой юм. Тэгээд энэ ажиллаагүй байхгүй юу. Одоо тэгээд өст хүн өлийн даваан дээр уулзана гэж яг Сангийн сайд болчихоод үйлээ үзэж байгаа байхгүй юу, би хохь чинь тэр гээд байгаа юм.

Х.Тэмүүжин:-Нямдорж сайд аа, саяны таны ярьсан яг зөв байхгүй юу. 3-ны 2 гэдэг энэ квот цаашдаа хэрэглэгдэнэ гэх юм бол одоо энэ дээр…

Ц.Нямдорж:-Одоо энэ дээр асуудал байхгүй Жекей дарга, 3-ны 2-оор хэрэглэгдэнэ.

Х.Тэмүүжин:-Хууль зөрчсөн гэдэг шийдвэр гарч болохгүй байхгүй юу.

Ж.Сүхбаатар:-Таны наад дээр чинь ийм томъёолмоор байна. Хуульд нэмэлт, өөрчлөлт оруулж болно гээд энэ хуулийн заалтан дээр 19.2 дээр, 3-ны 2 гээд хэрэглэчихсэн байна шүү дээ. Хуульд нэмэлт, өөрчлөлт оруулах асуудал чинь УИХ-ын чуулганы хуралдааны дэг, Хууль өргөн мэдүүлэх журмын тухай хууль хоёроор зохицуулагдаж байгаа. Тэгэхээр энэ хуулийн энэ харилцаанд энийг оруулж зохицуулах шаардлагагүй гэж хэлэх гээд байгаа юм. Тэгэхээр чуулганы хуралдааны дэгийн тэдийн тэд гэж би хэрэггүй байх гэж бодож байгаа юм. Ер нь УИХ-ын чуулганы хуралдааны дэгээр тогтоосон хууль хэлэлцэх тэр журам дээр тусгайлсан ийм зохицуулалт гаргаж ирж байгаа нь тэр журмаар зөвшөөрсөн юм байхгүй шүү дээ. 

Х.Жекей:-Эрдэнэ гишүүн

С.Эрдэнэ:-Жекей даргаа, ийм л юм хэлээд байна шүү дээ. 3-ны 2 гэдэг асуудлыг Гончигдорж даргын хэлдгээр ер нь өнөөдөр энэ асуудал дээр санал хураалт явуулаад Хууль зүйн байнгын хороо шийдвэр гаргах юм бол цаашдаа энэ 3-ны 2 гэдэг асуудал чинь өөрөө дахиад хэзээ ч хэрэглэгдэхээргүй ийм байдлаар хаалт үүсэх гээд байна шүү дээ. Тэгэхээр Үндсэн хуулийн тэр заалтыг тайлбарлаж орж ирж байгаа Тамгын газар тайлбар тэр юмаа жаахан ойлгомжтой болгоочээ. Үнэхээр олонхи гэдэг үгийг яаж хэрэглэж байгаа асуудлаас болж маргаан үүсээд байгаа шүү дээ. Энэ дээрээ бүгд л бид нар ойлгож байгаа юман дээр заавал дараа дараагийнхаа хууль батлах асуудлуудад өөрсдөө хаалт тавьсан энэ шийдвэрийг гаргах шаардлагагүй гэж үзэж байна.

Х.Жекей:-Оюунхорол гишүүн

Д.Оюунхорол:-3-ны 2 гэдэг заалтыг хууль зөрчиж байна гээд одоогийн энэ хуулиар авч хаяна гэдэг нь зарчмын хувьд буруу. Энэ нь хүний хөгжил сангийн тухай хууль өөрөө нэгдүгээрт өвөрмөц хууль. 

Хоёрдугаарт, энэ сан бол үнэхээр Үндсэн хуульд заасан монголын ард түмний газрын дор байгаа байгалийн баялаг, хэвлийд байгаа тэр олдож байгаа тэр эрдэнэсийг монголын ард түмэнд хуваарилж өгөхийн тулд энэ зөвшилцлөөр бий болж байгаа Засгийн газар, энэ улс төрчид хийх гэж байгаа алхам. Тийм учраас энэ сан тогтвортой ажиллах ёстой гэдэг дээр зарчмын хувьд байр сууриа илэрхийлж байна. Тийм учраас монголын ард түмэнд энэ сан тогтвортой үйл ажиллагаа явуулж, олдсон орлогоосоо монголын ард түмэнд хуваарилах асуудлыг шийдвэрлэх ёстой. Тийм учраас 3-ны 2 буюу 66 хувийн саналаар энэ хуулийг батлах нь зарчмын хувьд ямар нэгэн улс төрчдийн, ямар нэгэн бүлэглэлийн эрх ашгаас энэ хуулийг хамгаалах үндэслэл нь болж өгнө гэж бодож байгаа учраас энэ санал нь энэ хуульдаа байх ёстой. Энэ бол өвөрмөц хууль.

Ж.Сүхбаатар:-Хуульд нэмэлт, өөрчлөлт оруулах журмыг нь тэр өөр хууль руу хийх ёстой шүү дээ.

Х.Жекей:-За саналаа хураая. Хүний хөгжлийн сангийн тухай хуулийн төслийн 19.2 нь УИХ-ын чуулганы хуралдааны Дэгийн тухай хуулийн 3.1 дэх заалт…зөрчилдөж байна гэж. Яг ийм байдлаар томъёолж байна. За дэмжиж байгаа гишүүд гараа өргөнө үү. 11-ээс 3. Дэмжигдсэнгүй.

Ингээд хуралдааны ажиллагаа хаасныг мэдэгдье. Баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ

